
Qullukkat pillugit 8 37 naapertorlugu apeqquteqaammut nr. 2013-096-imut
akissuteqaat

Inatsisartut Suleriaasianni 8 37, imm. 1 naapertorlugu apegqutigisimavat
Naalakkersuisut pilersaarutegarnersut immikkut ittumik galeralittassanik
agguaassinissamut qullukkanik tunisassiornermi atornegartussanik. Apeqqut uannut
akisassanngorlugu innersuutiginegarsimavoq.

Apeqqut:
Naalakkersuisut pilersaarutegarpat immikkut ittumik galeralittassanik agguaassiniarlutik
qullukkanik tunisassiorsinnaaneq siunertaralugu?

Akissut:

llisimatitsissutigisinnaavara, Naalakkersuisut maannakkorpiaq pilersaaruteganngimmata
2013-imi qullukkanik tunisassiorsinnaanissaq siunertaralugu immikkut ittumik
galeralittassanik agguaassinissaminnik.

Kalaallit Nunaanni nunaqarfiit ingerlatseqgatigiiffiillu ikittuinnaat, qullukkanik
tunisassiortartuupput. Taamaattumik qaleralittassanik ingerlatseqatigiiffinnut
taakkununngaannaq agguaassineq tamanut assigiimmik periusegarnissamut
akerliussaaq. Tamanut assigiimmik periusegarneq egquutsinnegassappat, nunami
aalisakkeriviit tamarmik assersuutigalugu Qegertarsuup Tunuaniittut immikkut
pisassiissutinik tunineqartariagassapput.

llanngullugu immikkoortunut ataasiakkaanut immikkut pisassiissutinik agguaassineq
equngasumik unammillertitsisutut sunniuteqassaaq taamaattumillu imatut
taagornegartartumik kinguneqgassalluni "unioqqutsitsisumik naalagaaffimmit
tapiiffiginegarneq"”. Naalakkersuisunit aalisakkanut il.il. tunisisitsinermi akitigut
killeganngitsumik unammillertoqgarnissaq tapersersornegarpoq. Taamaattumik
Naalakkersuisut siunertarinngilaat akulerutissallutik immikkullu ittunik pisassiissutinik
aalajangersaassallutik, tamakku taamaallaat aalisartunit sumiiffinnut
aalajangersimasunut akikinnerutillugit tulaassinnaasassaat. Ingerlatseqatigiiffiit
gullukkanik tunisassiorusukkunik, taava tunisassiortut tamakku, aalisartut sumiiffinni
allani pissarsiarisinnaasaat aki akilertariaqarpaat. Aalisartut ataasiakkaat soorunami
tamatigut aalisagaatiminnik tulaassiniartassapput, tassani iluanaarutegarnissaq
annertunerpaassappat. Taamaasilluni uannit isigalugu apeqqummi pineganngilaq
tunisassiassanik qullukkanik tunisassiorsinnaanissamut amigaateqarneq, kisiannili
tunitsivinni akit imatut inissisimasut, tamakku kingunerisarlugu aalisartunit pisat
siunertanut allanut tuninegartarnissaat toqgarneqartarluni.

Inussiarnersumik inuulluaqqusillunga

Karl Lyberth
Aalisarnermut, Piniarnermut Nunalerinermullu Naalakkersuisoq

GOVERNMENT OF GREENLAND W,

24-06-2013
Suliap nr. 2013-085270
Dok. nr. 1243889

Postboks 269

3900 Nuuk

Ogarasuaat (+299) 34 50 00
Fax (+299) 34 63 55

E-mail: apnn@nanoq.gl
www.nanoq.gl



